ԱՄՓՈՓԱԹԵՐԹ
«ՊԵՏԱԿԱՆ ԳՈՒՅՔԻ ՄԱՍՆԱՎՈՐԵՑՄԱՆ 2017-2020 ԹՎԱԿԱՆՆԵՐԻ ԾՐԱԳՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

		                              1. ՀՀ ֆինանսների նախարարություն
	
	31.07.2024 թ.

	
	
	            № 01/34-3/16178-2024


	Նախագծին կից ներկայացված հիմնավորման համաձայն՝ Նախարարության ենթակայությանը հանձնելուց հետո առաջարկվում է Մարզահամալիրը հիմնանորոգել: Հիմնանորոգման ընդհանուր արժեքը, ըստ ներկայացված հաշվարկի, կազմում է մոտ 2․3 մլրդ դրամ: 
Այդ կապակցությամբ հարկ է նշել, որ Նախագծով բարձրացված հարցը  Նախարարության կողմից չի ներկայացվել ինչպես 2024թ., այնպես էլ 2025-2027թթ. ՄԺԾԾ բյուջետային հայտերով, հետևաբար չի քննարկվել բյուջետային գործընթացների շրջանակներում: 
Նկատի ունենալով, որ Նախագծի ընդունումը կհանգեցնի ՀՀ պետական բյուջեից զգալի լրացուցիչ ծախսերի իրականացման անհրաժեշտության, ինչպես նաև հաշվի առնելով ՀՀ 2024թ. պետական բյուջեի և ՀՀ 2025-2027թթ. ՄԺԾԾ հարկաբյուջետային սահմանափակումները, առաջարկում ենք ձեռնպահ մնալ բյուջետային քննարկումներից դուրս՝ լրացուցիչ ծախսային պարտավորությունների հանգեցնող նախագծերի շրջանառումից, իսկ դրա անհրաժեշտության պարագայում՝ ներկայացնել առաջարկություններ՝ համարժեք ծավալով Նախարարության ոչ առաջնահերթություն հանդիսացող միջոցառումների կրճատման կամ չիրականացման վերաբերյալ:
	Ընդունվել է:


		                              2. ՀՀ արդարադատության նախարարություն
	
	01.10.2024 թ.

	
	
	            № /27.1/39118-2024


		«Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» օրենքի նախագծի վերաբերյալ առարկություններ չունենք:

	Ընդունվել է ի գիտություն:


	3. ՀՀ տարածքային կառավարման և ենթակառուցվածքների նախարարություն
	
	05.11.2024 թ.

	
	
	[bookmark: _GoBack]            № ԳՍ//35927-2024


		«Հավաքական թիմերի մարզական կենտրոն» ՓԲԸ-ն (այսուհետ՝ Ընկերություն) ընդգրկված է «Պետական գույքի մասնավորեցման 2017-2020 թվականների ծրագրի մասին» ՀՀ օրենքի ցանկում և ենթակա է մասնավորեցման:
Հարկ ենք համարում նշել, որ Ընկերությունը «Պետական գույքի մասնավորեցման 2017-2020 թվականների ծրագրի մասին» ՀՀ օրենքի ցանկում ընդգրկվել է ՀՀ սպորտի և երիտասարդության հարցերի նախարարության առաջարկով` նշելով, որ Ընկերությունը ունի կուտակված վնասներ, իրականացնում է ոչ արդյունավետ գործունեություն, ինչպես նաև չունի առողջացման և գործարար ծրագրեր։
Ընկերության նկատմամբ չունենալով հեռանկարային ծրագրեր՝ դեռևս 23.05.2007թ-ին  ՀՀ սպորտի և երիտասարդության հարցերի նախարարության ենթակայության ժամանակ Ընկերության և «Օլիմպիական Ապագա» ՍՊԸ-ի միջև կնքվել է պայմանագիր, համաձայն որի Ընկերության ամբողջ անշարժ գույքը վարձակալության է հանձնված եղել «Օլիմպիական Ապագա» ՍՊԸ-ին՝ 25 տարի ժամկետով։ ՀՀ ՏԿԵՆ պետական գույքի կառավարման կոմիտեի  (այսուհետ՝ Կոմիտե)  նախաձեռնությամբ Ընկերության և «Օլիմպիական Ապագա» ՍՊԸ-ի միջև կնքված ակնհայտ ոչ շահավետ վարձակալական պայմանագիրը՝ 2020 թվականի մարտի 9-ին լուծվել է։ Վարձակալի կողմից բողոքարկվել է պայմանագրի լուծման գործընթացը, առկա է դատական գործընթաց։
Հայտնում ենք, որ Կոմիտեի կողմից մշակվել և շրջանառության մեջ էր դրվել Ընկերությունը մասնավորեցնելու վերաբերյալ ՀՀ կառավարության որոշման նախագիծ, որը սահմանված կարգով ներկայացվել էր ՀՀ կառավարության քննարկմանը։ Ֆինանսատնտեսական նախարարական կոմիտեի նիստի 21.02.2023թ-ի թիվ ԿԱ/56-2023 արձանագրության 8-րդ կետի համաձայն նախագծին տրվել է բացասական դիրքորոշում՝ հաշվի առնելով ՀՀ կրթության, գիտության, մշակույթի և սպորտի նախարարի տեղակալ Կարեն Գիլոյանի դիտարկումն առ այն, որ կառույցը մեծ դեր ու նշանակություն ունի հայկական սպորտի զարգացման գործում և նպատակահարմար չէ Ընկերության մասնավորեցումը, և առաջարկվել է Ընկերության բաժնետոմսերի կառավարման լիազորությունները փոխանցել ՀՀ կրթության, գիտության, մշակույթի և սպորտի նախարարությանը։
Ֆինանսատնտեսական նախարարական կոմիտեի վերը նշված հանձնարարականի համաձայն ՀՀ տարածքային կառավարման և ենթակառուցվածքների նախարարությունը  07.03.2023թ-ի թիվ ԳՍ//6734-2023 գրությամբ ՀՀ վարչապետի աշխատակազմ է ներկայացրել համապատասխան առաջարկ, որով «Հավաքական թիմերի մարզական կենտրոն» ՓԲԸ-ի բաժնետոմսերի կառավարման լիազորությունները ՀՀ կրթության, գիտության, մշակույթի և սպորտի նախարարությանը հնարավոր կլինի փոխանցել միայն Ընկերությունը «Պետական գույքի մասնավորեցման 2017-2020 թվականների ծրագրի մասին» ՀՀ օրենքի ցանկից հանելուց հետո և խնդրել էր ՀՀ վարչապետի համապատասխան հանձնարարականը՝ ՀՀ կրթության, գիտության, մշակույթի և սպորտի նախարարությանը համապատասխան ՀՀ օրենքի նախագիծ շրջանառելու համար։
 ՀՀ կրթության, գիտության, մշակույթի և սպորտի նախարարության կողմից շրջանառության մեջ էր դրվել ՀՀ օրենքի նախագիծ, որը Ազգային ժողովի կողմից 12.09.2023թ-ի առաջին ընթերցմամբ ընդունվել էր։
Հաշվի առնելով, որ Ազգային ժողովի կողմից «Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» օրենքի նախագիծը չի ընդունվել, Կոմիտեի կողմից 2023 թվականին կրկին շրջանառության մեջ է դրվել Ընկերության բաժնետոմսերի մասնավորեցման վերաբերյալ ՀՀ կառավարության որոշման նախագիծ, որը ներկայացվել է նաև ՀՀ կրթության, գիտության, մշակույթի և սպորտի նախարարություն, ինչի վերաբերյալ առաջարկություններ և դիտողություններ չեն եղել (11.12.2023թ-ի թիվ 01/20.1/35509-2023 գրություն)։
Նախագիծը ֆինանսատնտեսական նախարարական կոմիտեի 2024թ-ի մարտի 25-ի նիստի թիվ ԿԱ/99-2024 արձանագրությամբ հանվել է օրակարգից՝ առաջարկելով Կոմիտեին նախաձեռնել աշխատանքներ՝ գույքը բոլոր դատական վեճերից մաքրելու ուղղությամբ:
Կոմիտեի նախաձեռնությամբ և Ընկերության անմիջական մասնակցությամբ դատական գործընթացում գրանցվել են հետևյալ փոփոխությունները, Վերաքննիչ վարչական դատարանի 01․10․2024թ-ի որոշմամբ «Օլիմպիական ապագա» ՍՊԸ-ի միակ մասնակից՝  Հասմիկ Միհրանյանի վերաքննիչ բողոքը մերժվել է։ ՀՀ վարչական դատարանի դատավոր Արգիշտի Ղազարյանը 02․10․2024թ-ի որոշմամբ հայտնել է ինքնաբացարկ։ Ընկերության կողմից կազմվել է 43 մլն դրամի գույքային հայց՝ այն է. արգելանք կիրառելու նոր միջնորդությունը, որը 09․04․2024թ-ի նիստի ընթացքում ներկայացվել է դատարան։ Դատարանը բավարարել է միջնորդությունը և արգելանք է կիրառել «Օլիմպիական ապագա» ՍՊԸ-ի բաժնեմասի վրա։
Հայտնում ենք նաև, որ 11․10․2024թ-ին Կոմիտե է մուտքագրվել Մհեր Բաղդասարովի գրությունը, որով վերջինս ցանկություն է հայտնել գնել Ընկերությունը։
Ներկայացված օրենքի նախագծով կրկին նախատեսվում է Ընկերությունը հանել «Պետական գույքի մասնավորեցման 2017-2020 թվականների ծրագրի մասին» ՀՀ օրենքի ցանկից և հետագայում բաժնետոմսերի կառավարման լիազորությունները վերապահել ՀՀ կրթության, գիտության, մշակույթի և սպորտի նախարարությանը՝ գեղարվեստական մարմնամարզության և ակրոբատիկայի մանկապատանեկան մարզադպրոց կազմակերպելու համար։
Այդ կապակցությամբ հարկ է նշել, որ Ընկերության հարակից տարածքում Կոմիտեի ենթակայության «Հրազդան մարզահամալիր» ՓԲԸ-ի հողատարածքից ՀՀ կառավարության 30.03.2023թ-ի թիվ 402-Ա որոշմամբ 1.5 հա հողատարածք արդեն իսկ նվիրաբերվել է Երևան համայնքին՝ «Ալբերտ Ազարյանի անվան մարմնամարզության օլիմպիական հերթափոխի մանկապատանեկան մարզադպրոց» ՀՈԱԿ-ի նոր մարզաբազա կառուցելու համար՝ միջազգային չափանիշներին համապատասխան գեղարվեստական մարմնամարզության և սպորտային ակրոբատիկայի համար նախատեսված մարզադահլիճներով:
Ամփոփելով վերը նշվածը՝ Ընկերությունը «Պետական գույքի մասնավորեցման 2017-2020 թվականների ծրագրի մասին» ՀՀ օրենքի ցանկից հանելը գտնում ենք ոչ նպատակահարմար։

	Մասամբ չի ընդունվել:
«Պետական գույքի մասնավորեցման 2017-2020 թվականների ծրագրի մասին» ՀՀ օրենքի ցանկից և հետագայում բաժնետոմսերի կառավարման լիազորությունները վերապահել ՀՀ կրթության, գիտության, մշակույթի և սպորտի նախարարությանը հանձնելը չի ենթադրում գեղարվեստական մարմնամարզության և ակրոբատիկայի մանկապատանեկան մարզադպրոց բացել կամ մարզադպրոցի սաների մարզումներ անցկացնել: Հիմնավորմամբ նշվում է, որ հանձնելուց հետո նախատեսվում է կառույցը  հիմնանորոգել և ստեղծել հավաքականների մարզման կենտրոն: Հաշվի առնելով ննջարանային մասնաշենքի և երկու մարզադահլիճների առկայությունը՝ մարզակառույցը կծառայի տարբեր մարզաձևերի հավաքականների, այդ թվում նաև գեղարվեստական մարմնամարզության և ակրոբատիկայի հավաքականի ուսումնամարզական հավաքների, ՀՀ առաջնությունների և այլ մրցաշարերի անցկացման համար: Կառույցում կգործի նաև բժշկավերականգնողական կենտրոն:



